
శ్రీ రా మా య ణ ము








మాయింతు దానవ - మండలితోడ

లంకాపురంబు నే - లను గూల్చి దనుజ

పంకజాక్షులఁ జెఱ - పట్టి తెప్పించి4620  

యమ్మవారినిఁ బుష్ప - కారూఢఁ జేసి

కొమ్మని రామున - కును సమర్పింతు!

ఇన్నాళ్లు మితిమీఱి - యిప్పుడు సీత

యున్నది యనిపల్క - నుచితమే మనకు?

పోవుదునే?” యన్న - భుజబలశాలి

నావాలితనయు మే - నరచేత నిమిరి

జాంబవంతుఁడు కార్య - సంవేది యనున

యంబుతోఁ దగు విన - యమున నిట్లనియె.

"ఈవు రాజవు మమ్ము - నిందఱం గరుణఁ

బ్రోవజాలుదు వతి - భుజశౌర్యనిధివి!
4630  

ఆడినయంత సే - యఁగ సమర్థుఁడవు

నేఁడు మాబోఁటులు - నిను లంకకనిచి

యిచట నూరకయుందు - మే రాముఁడున్న

యచటికిఁ జని మన - హనుమంతుచేత

విన్నపం బొనరించి - వేగఁ దోతెచ్చి

మున్నీరు గడచి రా - ముని సమక్షమున

రావణాదుల మీఁద - రణభూమిలోనఁ

గావలసినయట్లు - గనుపించుకొన్న

నదిమాటవాసి గా - కందఱుఁ గలిగి

యిదియేఁటిమాట నీ - కెట్లుఁ బోవచ్చు?
4640  

వల"దన్న యా జాంబ - వంతుని మాటఁ

దలఁచియందఱు ప్రమో - దము నొందునంత

